
Voluntary Acknowledgment of 
Parentage 

San fòm sa a, eta a ap trete yon timoun 
ki gen paran ki pa marye kòmsi li pa 

genyen papa/paran ki pa pote li 
legalman.  

Parantaj se yon mo rafine ki fè referans ak konfimasyon paran legal yon timoun. Li 
diferan de "patènite" paske parantaj gendwa fè referans ak matènite legal (matènite) 
ansanm ak patènite legal (patènite).  

Chak jou, timoun fèt nan koup ki marye ki pa marye, koup ki etewoseksyèl ak koup 
menm sèks, moun ki pa nan yon relasyon (oswa ki pa nan yon relasyon ankò), epi paran 
byolojik ki marye ak yon paran ki pa byolojik. Pifò lwa fanmi Ameriken konsidere koup 
marye, etewoseksyèl tankou nòm la. Lè yon estrikti fanmi pa tonbe nan kad sa a, paran 
ki pa pote timoun nan dwe navige nan yon pwosesis legal pou mete non li sou sètifika 
nesans timoun nan epi gen dwa antanke paran legal timoun nan. Etablisman parantaj 
ka benefik pou timoun nan pandan l ap asire ke tou de paran yo sipòte timoun nan sou 
plan finansyè (pa mwayen sipò timoun ak lòt avantaj tankou Sekirite Sosyal, yon 
pansyon, ak asirans sante), epi bay timoun nan yon sans idantite ki pi konplè ak 
koneksyon nan de kote fanmi an. 

Ekip swen yo ka edike fanmi yo sou pwosesis parantaj yo pou sipòte yo nan pran 
desizyon eklere sou dwa yo!  

 
Si yon paran ki pote pitit la ak papa/paran ki pa pote pitit la pa marye, yo gendwa dakò 
pou fòmalize parantaj papa/pran ki pa pote pitit la lè yo ranpli yon Voluntary 
Acknowledment of Parentage. Gen moun ki souvan franchi etap sa a pou asire ke pitit 
yo genyen de paran legal. Si paran ki pote timoun nan ak papa/paran ki pa pote timoun 
nan pa dakò sou etablisman parantaj la, paran ki pote timoun nan (ansanm ak kèk lòt 
moun ki genyen ladann timoun nan tou) ka lanse yon aksyon patènite nan Tribinal 
Pwobasyon ak Fanmi. Se yon pwosedi legal kote yon jij deside — anjeneral sou baz yon 
tès patènite — si wi ou non li ta dwe bay yon òdonans patènite, sa vle di ke yon lòt moun 
an plis paran ki pote timoun nan ta dwe genyen responsablite parantaj.  

Voluntary Acknowledgment of Parentage 

Ke paran(yo) ranpli nan lopital la apre nesans timoun nan. Registry of 
Vital Records and Statistics sèvi ak dokiman sa a pou fè sètifika 

nesans lan. 

E si konjwen moun ki pote pitit la se pa paran byolojik timoun nan?  

Lalwa toujou trete konjwen an kòm paran legal ak tout dwa ak responsablite 
parantal asosye yo! Si fanmi an swete ke non papa byolojik la site sou sètifika 
nesans lan olye de konjwen paran ki pote timoun nan, epi pou de paran byolojik yo 
genyen dwa parantaj, tou le twa adilt yo dwe ranpli ak siyen dokiman legal: 

• Papa byolojik la ak paran ki pote timoun nan dwe siyen yon Voluntary 
Acknowledgment of Parentage; epi 

• Konjwen ak paran ki pote timoun nan dwe siyen yon Affidavit of Non-Paternity 
(oswa Affidavit of Non-Parentage). 

Anjeneral, si yon moun marye ak paran ki pote timoun nan pandan nesans lan, konjwen 
yo ranpli Parent Worksheet for Certificates of Live Birth—Newborn nan lopital la. Non 
chak konjwen pral parèt sou sètifika nesans lan epi y ap rekonèt chak moun kòm paran 
timoun nan san lòt aksyon pa nesesè.   

Affidavit of Non-Paternity (oswa Affidavit of 
Non-Parentage )  

San dokiman siyen sa a, lalwa pral trete 
konjwen ki pa pote timoun nan tankou dezyèm 

paran legal timoun nan. 

